
SOLIY VA XUSUSIY TA’LIM MUASSASALARIDA 

TA’LIM MENEJMENTINI QO‘LLASH HAMDA 
ALOHIDA MEXANIZMLARINING TAHLILI

Teshaev Hotamjon Ixtiyor o‘g‘li 
Buxoro davlat universiteti Iqtisodiyot va  

turizm fakulteti 3-1 IQT-23 guruhi talabasi

 Ilmiy rahbar: 
Narzullayeva Gulchehra Salimovna 

“Iqtisodiyot” kafedrasi katta o‘qituvchisi

Annotatsiya: Usbu maqolada oliy ta’lim va xususiy ta’lim muassasalarida ta’lim menejmentini tashkil etish va yuritish 
jarayoni, ta’lim sifatini oshirish, samaradorlikni ta’minlash hamda raqobatbardoshlikni kuchaytirishga qaratilgan cho-
ra-tadbirlarni amalga oshirish ilgari surilgan. Oliy ta'lim va xususiy ta'lim muassasalarida ta'lim menejmentini qo'llashning 
bir-biridan farqi,  alohida xususiyatlari, oliy va xususiy ta’lim muassasalarida ta’lim menejmentini qo‘llashning PESTLE 
tahliliga oid nazariy-amaliy ma’lumotlar izohlab berilgan.

Kalit sо’zlar: oliy ta’lim, xususiy ta’lim, ta'lim menejmenti, strategik boshqaruv, ta’lim sifati, strategik rejalashtirish, optimal-
lashtirish, PESTLE tahlil.
Abstract: In this article, the process of organizing and conducting educational management in higher education and 
private educational institutions, the implementation of measures aimed at increasing the quality of education, ensuring 
efficiency, and strengthening competitiveness are put forward. The differences, special features of the application of 
educational management in higher education and private educational institutions, theoretical and practical information 
on the PESTLE analysis of the application of educational management in higher and private educational institutions are 
explained.

Key words: higher education, private education, education management, strategic management, education quality, stra-
tegic planning, optimization, PESTLE analysis.
Аннотация: В данной статье предложен процесс организации и проведения управления образованием в высших 
учебных заведениях и частных учебных заведениях, реализация мер, направленных на повышение качества 
образования, обеспечение эффективности, усиление конкурентоспособности. Объясняются различия, особен-
ности применения образовательного менеджмента в высших и частных учебных заведениях, теоретические и 
практические сведения по PESTLE-анализу применения образовательного менеджмента в высших и частных 
учебных заведениях.

Ключевые слова: высшее образование, частное образование, управление образованием, стратегическое управ-
ление, качество образования, стратегическое планирование, оптимизация, анализ PESTLE. 

            
K I R I S H

O‘zbekiston-2030 strategiyasida oliy va xususiy ta’lim muassasalarida ta’lim menejmentini tashkil etishga 
doir asosiy tushunchalar ta’lim sifatini oshirish, innovatsiyalarni joriy etish, kadrlar rivoji va malaka oshirish, 
moliyaviy barqarorlik, xalqaro hamkorlik va integratsiya, marketing va brendlash, yordamchi xizmatlar, sifat 
menejmenti hamda davlat va xususiy sektor hamkorligi kabi yo‘nalishlarni qamrab oladi. Bu tushunchalar 
O‘zbekistonda ta’lim tizimini rivojlantirish va uning raqobatbardoshligini oshirishga qaratilgan. O‘zbekiston oliy 
ta’lim tizimi 2020‒2024-yillarda sezilarli rivojlanish va kengayish jarayonlarini boshdan kechirdi. Bu davrda oliy 
ta’lim muassasalarining soni sezilarli darajada oshdi.

2020-yilda O‘zbekistonda 127 ta oliy ta’lim muassasasi mavjud edi. 2024-yilga kelib, bu raqam 156 taga 
yetdi. Ushbu muassasalar davlat universitetlari, texnik institutlar, pedagogik institutlar, tibbiyot institutlari, iqti-
sodiyot va boshqaruv oliy o‘quv yurtlarini o‘z ichiga oladi. O‘zbekistonda xususiy oliy ta’lim muassasalarining 
soni 2020‒2024-yillarda sezilarli darajada oshgan. 2018-yilda xususiy maktablarning soni bor-yo‘g‘i 58 tani 
tashkil etgan bo‘lsa, 2024-yilga kelib bu raqam 293 taga yetgan. Bu ko‘rsatkich, xususiy sektorni rivojlantirish 
va ta’lim tizimidagi islohotlarning uzliksizligini ta`minlash dolzarbligini bildiradi.

A D A B I Y O T L A R  S H A R H I 
Oliy va xususiy ta’lim muassasalarida ta’lim menejmentini qo‘llash hamda alohida mexanizmlariga doir 

xorijiy va mahalliy iqtisodchi olimlarning ilmiy qarashlari turlicha, ammo bu sohada ko‘plab umumiy yonda-
shuv lar mavjud. 

Xorijlik olimlardan Henry Mintzbergning strategik boshqaruv nazariyasi oliy ta’lim muassasalarida ta’lim 
menejmentini qo‘llashda muhim ahamiyatga ega. U strategik rejalashtirish jarayonini besh turkumga ajratadi.

Strategik rejalashtirish: Boshqaruv jarayonida uzoq muddatli maqsadlar va ularga erishish yo‘llarini bel-
gilash.

Strategik joylashuv: Muassasaning tashqi muhitdagi o‘rni va raqobat ustunligini aniqlash.
Strategik qarorlar qabul qilish: Muassasaning kelajakda o‘sishi va rivojlanishi uchun zarur bo‘lgan qaror-

larni qabul qilish.
Strategik boshqaruv: Strategiyani amalga oshirish va nazorat qilish.
Strategik ko‘rsatmalar: Muassasaning strategik yo‘nalishini belgilash va unga rioya qilish.
Michael Porterning raqobat strategiyalari va besh kuch modeli oliy va xususiy ta’lim muassasalarining 

raqobatbardoshligini oshirishga qaratilgan. Bu model quyidagilardan iborat:
Taqdim etilayotgan xizmatlarning raqobat ustunligi: Ta’lim dasturlarining sifatini oshirish va innovatsi-

yalarni joriy etish.
Talabalarga ko‘rsatadigan xizmatlar: Talabalarga ko‘rsatilayotgan xizmatlarning sifatini yaxshilash.
Raqobat muhitini tahlil qilish: Raqobatni aniqlash va unga moslashish.
Moliyaviy boshqaruv: Moliyaviy resurslarni samarali boshqarish va daromad manbalarini diversifikatsiya 

qilish.
Marketing va brendlash: Muassasaning imidjini oshirish va marketing strategiyalarini rivojlantirish.
Mahalliy iqtisodchi olimlardan A.Ahmedovning ilmiy ishlarida O‘zbekistondagi oliy ta’lim muassasalarida 

menejmentning muhim jihatlari va rivojlantirish yo‘llari haqida so‘z yuritiladi. Uning fikricha, oliy ta’lim muassa-
salarida menejmentning asosiy vazifalari quyidagilardan iborat.

Ta’lim sifatini oshirish: O‘qitish jarayonini yaxshilash va zamonaviy texnologiyalarni joriy etish.
Ilmiy-tadqiqot faoliyatini rivojlantirish: Ilmiy-tadqiqot ishlarini rag‘batlantirish va ularni ta’lim jarayoni 

bilan integratsiya qilish.
Moliyaviy resurslarni boshqarish: Muassasaning moliyaviy barqarorligini ta’minlash va moliyaviy 

resurslarni samarali boshqarish.
M. Xolbo‘taevning tadqiqotlarida mintaqaviy barqaror rivojlanish va oliy ta’lim muassasalarining bu boradagi 

roli haqida so‘z yuritiladi. U quyidagi mexanizmlarni taklif etadi.
Hududiy rivojlanish strategiyalari: Oliy ta’lim muassasalarining hududiy rivojlanishga qo‘shgan hissasini 

oshirish.
Davlat va xususiy hamkorlik: Oliy ta’lim muassasalarining davlat va xususiy sektor bilan hamkorligini 

kuchaytirish.
Innovatsion loyihalarni amalga oshirish: Innovatsion loyihalar orqali mintaqaviy rivojlanishga hissa 

qo‘shish.
Xorijiy va mahalliy iqtisodchi olimlarning ilmiy qarashlari ta’lim menejmentining turli jihatlarini qamrab 

oladi. Xorijiy olimlar asosan strategik rejalashtirish, raqobat strategiyalari va menejmentning samaradorligini 
oshirishga e’tibor qaratadilar. Mahalliy olimlar esa, O‘zbekiston sharoitida ta’lim menejmentini rivojlantirish 
yo‘llari, hududiy barqaror rivojlanish va innovatsion loyihalarni amalga oshirishga e’tibor qaratadilar. Bu ilmiy 
qarashlar oliy va xususiy ta’lim muassasalarida ta’lim menejmentini samarali qo‘llashda muhim ahamiyatga 
ega.

T A H L I L  V A  N A T I J A L A R
Oliy ta’lim muassasalarida ta’lim menejmentini tashkil etish hamda yuritish jarayoni ko‘p bosqichli va kom-

pleks yondashuvni talab qiladi. Bu jarayon ta’lim sifatini oshirish, samaradorlikni ta’minlash va raqobatbardosh-
likni kuchaytirishga qaratilgan. Xususiy ta’lim muassasalarida ta’lim menejmentini tashkil etish va yuritish davlat 
ta’lim muassasalaridan farqli ravishda tijorat yo‘nalishlarini ham qamrab oladi. Xususiy ta’lim muassasalari 
raqobatbardosh bo‘lish, talabalar va ularning ota-onalari ehtiyojlarini qondirish uchun yanada moslashuvchan 
va innovatsion bo‘lishi kerak. Oliy ta’lim va xususiy ta’lim muassasalarida ta’lim menejmentini tashkil etish 
hamda yuritish quyidagi bosqichlarda amalga oshiriladi.

1. Strategik rejalashtirish. Missiya va maqsadni belgilash: universitetning uzoq muddatli maqsadlari va 
vazifalari aniqlanadi.

• Missiya va maqsadning aniq ta’rifi keltiriladi.

Strategik reja ishlab chiqish: universitetning rivojlanish strategiyasi ishlab chiqiladi.
Strategik tashabbuslar va amaliy rejalarning ishlab chiqiladi.

• Resurslar va mablag‘lar taqsimoti o‘tkaziladi.
2. Ta’lim jarayonini optimallashtirish. O‘quv dasturlarini takomillashtirish: o‘quv dasturlari zamonaviy 

talablar va talabalar ehtiyojlariga moslashtiriladi.
• Kurslar va dasturlarni doimo yangilanadi.
• Zamonaviy texnologiyalar va uslublari joriy etiladi.
O‘qitish metodlarini innovatsiyalash: Ta’lim jarayonida innovatsion pedagogik usullar qo‘llaniladi.

• Masofaviy ta’lim va elektron resurslardan foydalaniladi.
• Interaktiv o‘quv metodlari qo‘llaniladi.
3. Kadrlar menejmenti. Kadrlarni jalb qilish va rivojlantirish: Malakali o‘qituvchilarni jalb qilish va ularning 

kasbiy rivojlanishini ta’minlash talab etiladi.
• Malaka oshirish kurslari va seminarlar tashkil etiladi.
• Ilmiy faoliyatni rag‘batlantiriladi.
Motivatsiya tizimi: O‘qituvchilar va xodimlar uchun rag‘batlantirish tizimi joriy etiladi.

• Mukofotlar va rag‘batlantirish tizimi tashkil etiladi.
• Kasbiy rivojlanish uchun imkoniyatlar yaratiladi.
4. Talaba uchun yordamchi xizmatlar. Talabalarga qo‘llab-quvvatlash xizmatlari: Talabalarning o‘qish jara-

yonida yordam berish uchun xizmatlar tashkil etiladi.
• Psixologik maslahat va karera rivojlanish xizmatlari tashkil etiladi.
• Stipendiya va grant dasturlarini qo‘llash mumkin.
Talaba yashash sharoitlarini yaxshilash: Talabalar uchun qulay yashash va o‘qish sharoitlari yaratiladi.

• Yotoqxona va talaba yotoqxonalari.
• Oziqlanish va sog‘liqni saqlash xizmatlari.
5. Sifatni nazorat qilish. Ichki nazorat tizimi: Ta’lim jarayonining sifati va samaradorligini doimiy nazorat 

qilish.
• O‘quv dasturlarini muntazam baholab borish.
• Talabalar va o‘qituvchilarning fikr-mulohazalarini o‘rganish.
Tashqi audit va akkreditatsiya: mustaqil tashkilotlar tomonidan ta’lim sifatini baholash va akkreditatsiya 

qilish.
• Akkreditatsiya jarayonlari.
• Tashqi audit va baholash.
6. Ilmiy tadqiqotlarni rivojlantirish. Ilmiy tadqiqot faoliyati: Ilmiy tadqiqotlarni qo‘llab-quvvatlash va rivojlan-

tirish.
• Ilmiy laboratoriyalar va texnologik parklar.
• Ilmiy grantlar va loyihalar.
Xalqaro hamkorlik: Xalqaro ilmiy hamkorlikni rivojlantirish.

• Talaba va o‘qituvchi almashinuv dasturlari.
• Xalqaro konferensiyalar va seminarlar.
7. Moliyaviy boshqaruv. Moliyaviy resurslarni samarali boshqarish: Universitetning moliyaviy resurslarini 

samarali boshqarish.
• Grantlar va homiyliklarni jalb qilish.
• Moliyaviy hisobot va nazorat tizimi.
8. Axborot-kommunikatsiya texnologiyalarini joriy etish. Raqamli ta’lim resurslari: Elektron darsliklar, video 

ma’ruzalar va onlayn kurslar.
• Masofaviy ta’lim platformalarini rivojlantirish.
• Ta’lim jarayonida AKTdan foydalanish.
Ma’lumotlarni boshqarish tizimi: universitetning ichki ma’lumotlarni boshqarish tizimini yaratish.

• Elektron jurnal va baholash tizimi.
• Ma’lumotlar bazasi va axborot tizimlari.
Oliy ta’lim muassasalarida ta’lim menejmentini samarali tashkil etish va yuritish ta’lim sifatini oshirish va 

raqobatbardoshlikni kuchaytirishga qaratilgan. Bu jarayon strategik rejalashtirishdan tortib, ilmiy tadqiqotlar va 
moliyaviy boshqaruvgacha bo‘lgan barcha faoliyat turlarini qamrab oladi. Samarasiz menejment tizimi ta’lim 
muassasasining raqobatbardoshligini pasaytirishi mumkin, shuning uchun boshqaruv jarayonlarini doimiy tako-
millashtirib borish zarur. 

Xususiy ta’lim muassasalarida ta’lim menejmentini tashkil etish va yuritish ko‘proq moslashuvchanlik, inno-
vatsiyalar va mijozlarga yo‘naltirilgan yondashuvni talab qiladi. Buning natijasida ta’lim sifati oshib, muassasa-

ning raqobatbardoshligi kuchayadi. Shuningdek, xususiy ta’lim muassasalari uchun moliyaviy boshqaruv va 
marketing strategiyalari ham muhim rol o‘ynaydi.

Oliy ta’lim va xususiy ta’lim muassasalarida ta’lim menejmentini qo‘llashning bir-biridan farqi va alohida 
xususiyatlari quyidagilardan iborat:

1. Maqsad va vazifalar.
Oliy ta’lim muassasalari:

• Maqsad: Ilm-fan va ta’lim sohasida yuqori malakali kadrlar tayyorlash, ilmiy-tadqiqot faoliyatini rivoj-
lantirish.

• Vazifalar: Ta’lim sifati va ilmiy tadqiqotlarni oshirish, jamiyat va davlat uchun zarur bo‘lgan mutaxas-
sislarni tayyorlash.

Xususiy ta’lim muassasalari:
• Maqsad: Talabalarga sifatli ta’lim xizmatlarini ko‘rsatish orqali daromad olish, raqobatbardoshlikni 

oshirish.
• Vazifalar: Talabalar ehtiyojlariga mos ta’lim dasturlarini yaratish, mijozlarga yo‘naltirilgan yondashuv va 

marketing strategiyalari orqali talabalarni jalb qilish.
2. Moliyaviy resurslar va boshqaruv.
Oliy ta’lim muassasalari:

• Moliyaviy resurslar: Davlat byudjeti, grantlar, ilmiy tadqiqot loyihalari va boshqa davlat moliyalashtirish 
manbalari.

• Boshqaruv: Davlat tomonidan belgilangan qoidalar va me’yorlar asosida boshqariladi. Boshqaruv 
jarayoni ko‘proq markazlashtirilgan.

Xususiy ta’lim muassasalari:
• Moliyaviy resurslar: Talabalardan olinadigan to‘lovlar, homiylik va investorlar mablag‘lari, turli tadbirlar 

orqali jalb qilingan daromadlar.
• Boshqaruv: Moslashuvchan boshqaruv tizimi, tezkor qaror qabul qilish va yangiliklarni tezkor joriy etish 

imkoniyatlari. Ko‘proq mustaqil boshqaruv.
3. Ta’lim sifati va nazorat.
Oliy ta’lim muassasalari:

• Ta’lim sifati: Sifatni nazorat qilish davlat standartlariga asoslanadi, akkreditatsiya va tashqi audit jara-
yonlari muhim ahamiyatga ega.

• Nazorat: Davlat organlari tomonidan doimiy ravishda nazorat qilinadi, tashqi va ichki audit jarayonlari 
mavjud.

Xususiy ta’lim muassasalari:
• Ta’lim sifati: Talabalar va ularning ota-onalari ehtiyojlariga mos keladigan sifatni ta’minlashga qaratilgan. 

Sifatni nazorat qilish tizimi ko‘proq mijozga yo‘naltirilgan.
• Nazorat: Ichki audit va nazorat jarayonlari mavjud, lekin davlat organlari tomonidan nazorat nisbatan 

kamroq.
4. Innovatsiyalar va texnologiyalar.
Oliy ta’lim muassasalari:

• Innovatsiyalar: Ilmiy-tadqiqot faoliyati va texnologik rivojlanish uchun katta imkoniyatlar mavjud. Inno-
vatsiyalar ko‘proq ilmiy izlanishlar va grantlar orqali amalga oshiriladi.

• Texnologiyalar: Zamonaviy texnologiyalarni joriy etish, lekin byudjet cheklovlari tufayli ba’zida chek-
lovlarga duch kelishi mumkin.

Xususiy ta’lim muassasalari:
• Innovatsiyalar: Tezkor innovatsiyalar joriy etish va yangi texnologiyalarni tatbiq etish imkoniyatlari. 

Raqobat muhitida innovatsiyalar muhim rol o‘ynaydi.
• Texnologiyalar: Zamonaviy texnologiyalar va raqamli ta’lim platformalarini joriy etish, moliyaviy 

resurslar bilan ta’minlangan bo‘lsa, tezkor amalga oshiriladi.
5. Marketing va mijozga yo‘naltirilgan yondashuv.
Oliy ta’lim muassasalari:

• Marketing: Marketing faoliyatlari ko‘proq davlat va xalqaro grantlar, ilmiy konferensiyalar orqali olib 
boriladi.

• Mijozga yo‘naltirilgan yondashuv: Talabalar ehtiyojlariga javob berish, lekin davlat talablariga rioya 
qilish majburiyati mavjud.

Xususiy ta’lim muassasalari:
• Marketing: Faol marketing strategiyalari orqali talabalarni jalb qilish, reklama va brendlash muhim rol 

o‘ynaydi.

moslashish va ularga individual yondashish.
Tadqiqot jarayonida oliy va xususiy ta’lim muassasalarida ta’lim menejmentini qo‘llashning PESTLE tahlili 

amalga oshirdik. PESTLE tahlili ta’lim menejmentiga ta’sir qiluvchi siyosiy, iqtisodiy, ijtimoiy, texnologik, huquqiy 
va ekologik omillarni ko‘rib chiqadi.

1-jadval. Oliy ta’lim muassasalari uchun PESTLE tahlil
Ko‘rsatkichlar Omillar tasnifi

Siyosiy omillar

Davlat siyosati: Davlat tomonidan 
belgilangan ta’lim siyosati va reglamentlari 
oliy ta’lim muassasalarining faoliyatiga 
kuchli ta’sir ko‘rsatadi. Davlat grantsiyasi va 
moliyalashtirishining mavjudligi barqarorlikni 
ta’minlaydi.

Regulyatsiyalar: Ta’lim tizimiga oid davlat 
regulyatsiyalari va litsenziyalash jarayonlari.

Iqtisodiy omillar
Byudjet va moliyaviy manbalar: Davlat 
moliyalashtirishining darajasi va iqtisodiy 
siyosatning ta’siri

Soliq imtiyozlari: Davlat tomonidan taqdim 
etilgan soliq imtiyozlari va moliyaviy 
yengilliklar

Ijtimoiy omillar
Aholi va talaba soni: Aholi soni va demografik 
o‘zgarishlar, talabalar sonining o‘sishi yoki 
kamayishi

Madaniy qadriyatlar: Ta’lim tizimiga bo‘lgan 
madaniy va ijtimoiy munosabatlar

Texnologik omillar Innovatsiyalar: Texnologik innovat-siyalar va 
ularni ta’lim jarayoniga joriy qilish imkoniyatlari

Raqamli ta’lim: Onlayn ta’lim platformalari va 
raqamli ta’lim tizimlarining rivojlanishi

Huquqiy omillar
Litsenziyalash va akkreditatsiya: Davlat 
tomonidan belgilangan litsenziyalash va 
akkreditatsiya talab-lariga rioya qilish

Mehnat qonunchiligi: O‘qituvchi-larning 
mehnat huquqlari va ish sharoitlarini tartibga 
soluvchi qonunchilik

Ekologik omillar
Barqarorlik: Ta’lim muassasalarining ekologik 
barqarorlik va atrof-muhitni muhofaza qilish 
bo‘yicha tashabbuslari

Energiya samaradorligi: Energiya 
samaradorligini oshirish va yashil 
texnologiyalarni qo‘llash

2-jadval. Xususiy ta’lim muassasalari uchun PESTLE tahlil
Ko‘rsatkichlar Omillar tasnifi

Siyosiy omillar Davlat siyosati: Xususiy ta’lim muassasalariga 
nisbatan davlat siyosati va tartib-qoidalar

Regulyatsiyalar: Xususiy ta’lim 
muassasalarining faoliyatini tartibga soluvchi 
regulyatsiyalar va litsenziyalash jarayonlari

Iqtisodiy omillar
Moliyaviy barqarorlik: Talabalar to‘lovlari va 
xususiy sarmoyalar orqali moliyalashtirish, 
iqtisodiy inqiroz-larning ta’siri

Soliq imtiyozlari: Xususiy ta’lim 
muassasalariga taqdim etilgan soliq 
imtiyozlari va moliyaviy yengil-liklar

Ijtimoiy omillar Aholi va talaba soni: Xususiy ta’lim xizmatlariga 
bo‘lgan talab va demografik o‘zgarishlar

Madaniy qadriyatlar: Xususiy ta’limga 
bo‘lgan ijtimoiy munosabat va ishonch 
darajasi

Texnologik omillar Innovatsiyalar: Texnologik innovatsiyalarni joriy 
qilish va ulardan foydalanish imkoniyatlari

Raqamli ta’lim: Onlayn ta’lim platformalari va 
raqamli ta’lim tizimlarining rivojlanishi

Huquqiy omillar
Litsenziyalash va akkreditatsiya: Xususiy 
ta’lim muassasalarining litsenziyalash va 
akkreditatsiya talablariga mosligi

Mehnat qonunchiligi: Xususiy ta’lim 
muassasalarida ishlaydigan o‘qituvchilarning 
mehnat huquqlari va ish sharoitlarini tartibga 
soluvchi qonunchilik

Ekologik omillar
Barqarorlik: Xususiy ta’lim muassasalarining 
ekologik barqarorlik va atrof-muhitni muhofaza 
qilish bo‘yicha tashabbuslari

Energiya samaradorligi: Energiya 
samaradorligini oshirish va yashil 
texnologiyalarni qo‘llash

X U L O S A  V A  T A K L I F L A R
PESTLE tahlili ta’lim menejmentiga ta’sir qiluvchi keng qamrovli omillarni ko‘rib chiqadi. Davlat oliy ta’lim 

muassasalari va xususiy ta’lim muassasalari uchun bu omillar turlicha ta’sir ko‘rsatishi mumkin, ammo umumiy 
maqsad ta’lim sifatini oshirish va innovatsiyalarni joriy qilish orqali talabalarni bozor talablariga mos ravishda 
tayyorlashdir. Oliy va xususiy ta’lim muassasalarida ta’lim menejmentini qo‘llashning o‘ziga xos jihatlari va 
farqlari mavjud. Oliy ta’lim muassasalari davlat tomonidan boshqarilib, ta’lim sifati va ilmiy tadqiqotlarga katta 

e’tibor qaratadi. Xususiy ta’lim muassasalari esa raqobatbardosh bo‘lish, tezkor innovatsiyalar joriy etish va 
mijozga yo‘naltirilgan yondashuv orqali sifatli ta’lim xizmatlarini ko‘rsatishga qaratilgan. Bu farqlar har ikkala 
turdagi muassasalarning boshqaruv jarayonlari va strategiyalarini belgilab beradi.

